
- ᓴᓇᕐᕈᑏᑦ ᐱᐅᒃᑯᑏᓪᓗ ᐆᑦᑐᕋᐅᑎᑦᓴᓕᐅᕈᑎᑦᓭᑦ

	 ᐸᓛᔅᑕᓰᖅ / ᐃᓕᓐᓂᐊᑎᓄᑦ ᐅᕕᒐᕐᓂᓴᕐᓄᐊᖓᔪᖅ:
	 ᓇᓪᓕᐊᒍᓗᑐᐃᓐᓇᖅ ᐸᓛᔅᑕᓰᖅ ᐊᑐᕐᓗᒍ ᖃᓄᐃᓐᖏᑐᖅ. ᐊᒥᒐᓐᖏᑐᒥᒃ ᑌᒣᑦᑐᖃᕋᓱᐊᕐᓗᑎᑦ ᐃᓘᓐᓇᑎᒃ ᐃᓕᓐᓂᐊᑏᑦ ᐊᖏᔪᑦᓯᐊᒥᒃ 			 
	 ᐱᓇᓱᐊᕈᑎᖃᕐᓂᐊᒪᑕ. 

	 ᒪᕐᕋᓴᔭᖅ ᐸᑎᐊᕈᑎᐅᔮᕐᑐᖅ (ᐃᒻᒥᓂᕐᓱᓱᓂ ᓯᑎᓕᓲᖅ):
	 ᑌᒫᑦᓭᓇᖅ, ᓈᒻᒪᑐᒥᒃ ᒪᕐᕋᓴᔭᖁᑎᖃᕋᓱᐊᕐᓗᑎᑦ ᐊᑐᓂᑦ ᐃᓕᓐᓂᐊᑏᑦ ᐊᖏᔪᑦᓯᐊᒥᒃ ᐱᓇᓱᐊᕈᑎᖃᕐᓂᐊᒪᑕ.
	 ᒪᕐᕋᓴᔭᐅᑉ ᒥᖑᐊᕈᑎᖓ ᐃᓱᒫᓗᓐᓇᓗᐊᓐᖏᑐᖅ. ᐊᑐᐃᓐᓇᕈᕐᑎᕆᓗᑎᑦ ᓴᓂᖃᐅᑎᑦᓴᔭᓗᑳᓂᒃ ᐃᓕᓐᓂᐊᑎᑕᕐᐱᑦ 	 	 	 	
	 ᓴᓂᕐᕓᓯᒪᕕᒋᖃᑦᑕᕋᔭᕐᑕᖏᓐᓂᒃ ᓴᓇᓐᖑᐊᒍᓐᓀᑫᓐᓇᐸᑕ ᓴᓇᓐᖑᐊᑕᖏᑦ ᓴᓗᐊᓗᐊᑦᓴᕈᐊᕐᒪᑕ. ᑌᒣᖃᑦᑕᓂᐊᕈᕕᑦ, ᒪᕐᕋᓴᔦᑦ ᐅᓕᖃᑦᑕᓗᒋᑦ 	 	
	 ᖃᐅᓯᕐᑐᒧᑦ ᐃᒡᒍᑎᑦᓴᔭᒧᑦ ᐅᕝᕙᓘᓐᓃᑦ ᖃᐅᓯᕐᑐᓄᑦ ᖃᓪᓗᓈᕐᑕᓄᑦ ᑌᒪ ᑐᕐᖁᓗᒋᑦ ᑎᕐᑐᖃᒐᓛᓐᖏᑐᓄᑦ ᓴᓂᖃᐅᑎᑦᓴᔭᓄᑦ. ᑭᓯᐊᓂ, 	 	
	 ᒪᕐᕋᓴᔭᖁᑏᑦ ᖃᐅᓯᓕᕐᑎᓗᐊᑐᐊᕈᕕᐅᒃ ᒪᕐᕋᒍᑐᐃᓐᓇᕆᐊᓕᒃ ᓴᓇᒐᑦᓴᐅᒍᓐᓀᓗᓂ, ᑌᒣᒻᒪᑦ ᐃᑉᐱᒍᓱᑦᓯᐊᒋᐊᖃᕐᑐᑎᑦ ᐃᒪᕐᒥᒃ 	 	 	
	 ᐊᑐᕐᓂᓂᐅᕕᑦ!



	 ᓴᓇᕐᕈᑏᑦ ᒪᕐᕋᓴᔭᓕᕆᒍᑎᑦᓭᑦ:
	 ᑕᑯᒍᓐᓇᑐᑎᑦ ᓴᓇᕐᕈᑎᓗᑳᓂᒃ ᐃᑲᔪᕐᓯᐅᑎᑦᓴᓂᒃ ᐃᓂᕐᓯᓂᕐᒧᑦ ᓴᓇᒪᑦᓯᐊᑐᓂᒃ ᓴᓇᓐᖑᐊᓯᒪᔪᓂᒃ. ᓴᓇᕐᕈᑎᖃᐅᑏᑦ ᓂᐅᕕᐊᕆᔭᐅᒍᓐᓇᑐᑦ 			
	 ᓇᓪᓕᐊᓂᑐᐃᓐᓇᖅ ᐱᐅᔫᑦᓱᓂ ᑕᑯᒥᓇᕐᑐᓕᐅᕈᑎᑖᕐᕕᒥᑦ.

	 ᓴᓇᕐᕈᑏᑦ ᕿᔫᑦᓱᑎᒃ ᑕᑯᒥᓇᕐᓯᓕᑎᕆᐅᑏᑦ, ᑕᒣᓐᓂ ᐃᐳᒥᒍᑦ ᓄᕗᓖᑦ, ᒥᖑᐊᕐᓯᐅᑏᑦ, ᐃᕐᖃᑕᐅᑎᐅᑉ ᐊᑦᓱᓈᖓ, ᑭᑭᐊᑦ…

ᑕᒣᓐᓂ ᐃᐳᒥᒍᑦ ᓄᕗᓖᑦ ᐊᓯᖏᓪᓗ ᓴᓇᕐᕈᑏᑦ

ᕿᔫᑦᓱᑎᒃ ᑕᑯᒥᓇᕐᓯᓕᑎᕆᐅᑏᑦ

ᑭᑭᐊᑦ	



ᐃᒪᕐᐱᑎᕐᑕᐅᓲᒍᑦᓱᑎᒃ ᒥᖑᐊᕈᑏᑦ ᐴᒍᑖᐱᒻᒦᑐᑦ:
	 ᐃᒪᕐᐱᑎᕐᑕᐅᓲᒍᑦᓱᑎᒃ ᒥᖑᐊᕈᑏᑦ ᐃᓚᖃᕐᓱᑎᒃ ᐃᑭᑦᑑᓱᑎᒃ ᐊᑦᔨᒌᓐᖏᑐᓂᒃ ᒥᖑᐊᕐᓯᐅᑎᓂᒃ ᐱᐅᓰᒻᒪᕆᒐᔭᕐᑐᑦ ᓴᓗᐊᖓᓕᕐᑐᒥᒃ ᒪᕐᕋᓴᔭᕐᒥᒃ. 

- ᑐᑭᑖᕆᕙᓪᓕᐊᓂᖅ ᐸᓛᔅᑕᓰᒥᒃ ᐆᑦᑐᕋᐅᑎᑦᓴᒥᒃ

ᐊᑐᕐᑕᒪᕆᐅᓲᒍᒐᓗᐊᕐᓱᓂ ᐃᓕᓐᓂᐊᕕᓐᓂ, ᐸᓛᔅᑕᓰᖅ ᑌᒪᓐᖓᓂᐊᐱᒃ ᐱᔭᕐᓃᑑᓲᖅ ᐱᓇᓱᐊᕋᓱᐊᕆᐊᖓ. ᑌᒪᓐᖓᓕᒫᑲᓵᒃ, ᐃᓕᓐᓂᐊᑏᑦ ᓇᓗᒋᓲᖓ 
ᖃᓄᖅ ᑐᑭᑖᕐᓂᐊᒪ¯ᒻᒥᐅᒃ ᓂᓐᖓᓗᑳᑐᐃᓐᓇᕋᑕᕐᓱᑎᒃ. ᐱᑦᔪᑎᓗᐊᓐᖑᐊᖓ ᐃᓕᓐᓂᐊᑏᑦ ᓈᒻᒪᑐᓂᒃ ᐸᓛᔅᑕᓰᓂᒃ ᐱᓇᓱᐊᕈᑎᑦᓴᖃᓲᒍᓐᖏᒪᑕ. ᑌᒪᓐᖓᑦ 
ᐱᔭᕆᐊᑭᓐᓂᓴᐅᓲᖅ ᑐᑭᑖᕆᒐᓱᐊᕆᐊᒥᒃ ᐊᖏᓂᕐᓴᒥᒃ ᐸᓛᔅᑕᓰᒥᒃ ᒥᑭᔪ¯ᒍᓐᖏᑐᒥᒃ.  

	 1. ᓯᕗᓪᓕᐹᖅ ᐊᑑᑎᔭᐅᓲᖅ ᐃᓕᓐᓂᐊᑎᓕᒫᓂᒃ ᐁᑦᑐᐃᓂᖅ ᓈᒻᒪᑐᒥᒃ ᐸᓛᔅᑕᓰᒥᒃ, ᐃᓂᕐᑕᐅᒍᒪᔪᖅ ᐱᔭᕆᐊᑭᓐᓂᓴᐅᓂᐊᕐᒪᑦ ᑐᑭᑖᕋᓱᐊᕆᐊᖓ. 

	 2. ᓂᕈᒥᑦᓰᓂᖅ ᐸᓛᔅᑕᓰᒥᒃ: ᓂᓪᓕᒪᔫᑐᐊᕋᒥ ᐸᓛᔅᑕᓰᖅ ᓯᑎᔪᒻᒪᕆᐅᒍᓐᓇᑐᖅ, ᐊᓪᓛᑦ ᓯᑎᔫᑦᓴᕋᒥ ᐱᐊᕋᕐᒧᑦ ᑐᑭᑖᕐᑕᐅᖃᔭᕋᓂ. ᑌᒣᒻᒪᑦ, ᐸᓛᔅᑕᓰᕐᓚᖅ 
ᓇᑲᑎᕆᐊᓖᑦ ᐊᒥᓲᓐᖏᑑᒐᓗᐊᓂᒃ ᒥᑭᓂᕐᓴᓕᐅᕐᓗᑎᑦ ᐃᓕᓐᓂᐊᑏᓪᓗ ᐊᒡᒐᒥᓄᑦ ᐅᓗᖁᓪᓗᒋᑦ ᒥᑭᓂᕐᓴᐅᓕᕐᑐᑦ ᓂᕈᒥᑦᓯᓂᐊᕐᒪᑕ; ᑌᒪ ᓵᑉ ᖄᖓᓂ 
ᒪᕐᐹᑎᕐᓂᐊᓕᕋᒥᐅᒃ ᐊᑦᓴᓗᐊᕐᑎᓗᒍᓗ. ᐸᓛᔅᑕᓰᖅ ᓂᕈᒥᑦᓯᓗᐊᕐᑌᓕᓪᓗᒍ ᐊᕿᓪᓕᓗᐊᑦᓴᕈᐊᕐᒪᑦ ᑐᑭᑖᕋᓱᐊᕆᐊᖓ. 

	 3. ᐸᓛᔅᑕᓰᖅ ᑐᑭᑖᕋᑦᓴᐅᓕᕐᐸᑦ ᐆᑦᑐᕋᕐᑕᐅᖁᓇᕐᑐᖅ: ᓇᓗᓇᓐᖏᑐᐊᐱᓐᓂᒃ ᐃᓂᕐᓯᓗᓂ.

ᑖᒃᑯᐊ ᓯᕗᓪᓕᐹᕐᓯᐅᑏᑦ ᑐᑭᑖᕐᑕᕕᓃᑦ ᓈᒻᒪᓈᑦᓯᐊᓯᒪᓐᖏᑲᓗᐊᕈᑎᒃ ᖃᓄᐃᓐᖏᑐᑦ. ᐃᓕᓐᓂᐊᑎᓂᒃ ᐱᒋᐅᕐᓴᑎᑦᓯᑐᐃᓐᓇᕋᒥᒃ ᐊᐅᓚᑦᓯᐊᕈᓐᓇᓂᖏᓐᓂᒃ, 
ᐃᑲᔪᕐᓯᓚᖓᑦᓱᑎᒃ ᐱᕙᓪᓕᐊᒐᓱᐊᕐᑎᓗᒋᑦ ᐃᓂᖃᕐᓂᒥᑕ ᑕᑯᓐᓇᓂᖏᓐᓂᒃ ᐊᒻᒪᓗ ᑕᑯᑎᑦᓯᓚᖓᑦᓱᑎᒃ ᐊᐅᓚᑕᐅᒋᐊᖃᕐᓂᖓᓂᒃ ᐸᓛᔅᑕᓰᑉ.

	



ᐊᑐᐃᓐᓇᕈᕐᑎᕆᓂᖅ ᑐᑭᑦᓴᖏᓐᓂᒃ:

	 ᓴᓇᓐᖑᐊᒍᒪᔭᕐᒥᓂᒃ ᑐᑭᑖᕐᐸᑕ, ᐃᓕᓐᓂᐊᑏᑦ ᐃᓂᕐᓯᕙᓪᓕᐊᑎᒋᐊᖃᕐᑕᑎᑦ ᓴᓇᓐᖑᐊᓚᖓᔭᖏᓐᓂᒃ. ᑌᒣᓘᕐᓂᖅ ᐱᒻᒪᕆᐅᓂᕐᐹᖅ, ᑐᑭᓯᔭᐅᑐᐊᕈᓂ, 		
	 ᐃᓕᓐᓂᐊᑏᑦ ᐃᓱᒣᓐᓇᕿᓂᕐᓴᐅᒐᔭᕐᑐᑦ ᓴᓇᓐᖑᐊᒍᒪᔭᕐᒥᓂᒃ.

	 ᐆᑦᑑᑎᒋᓗᒍ, ᑲᒃᑯᐊ ᐃᑭᑦᑑᓱᑎᒃ ᐊᑖᓃᑦᑐᑦ ᕿᓚᓗᒐᓐᖑᐊᓕᐊᕆᔭᐅᒍᓐᓇᑐᑦ ᐊᕐᓗᐊᓯᐊᓐᖑᐊᓕᐊᕆᔭᐅᓗᑎᓘᓐᓃᑦ:

	 ᑌᒪ ᐃᓕᒃᑰᑎᓗᑳᑦᑐᑦ ᐸᓛᔅᑕᓰᑦ ᑲᑎᑎᑕᐅᕐᖃᓯᒪᓕᕐᐸᑕ:

	 ᒪᓂᕋᐅᓴᕐᑕᐅᒍᓐᓇᓕᕐᑐᖅ ᑕᑯᒥᓇᕐᓯᓕᑎᕐᑕᐅᓗᓂᓗ:



	 ᒪᓂᕋᑦᓯᐊᓗᑯᐊᐱᓕᐅᕐᑐᖃᓐᖏᑲᓗᐊᕈᓂ ᖃᓄᐃᓐᖏᑐᖅ; ᐸᓛᔅᑕᓰᖅ ᑕᑯᒥᓇᕐᑐᓕᐊᕆᔭᐅᓗᓂ ᒫᓐᓇᓯᐅᑎᑐᐃᓐᓇᐅᒍᓐᓇᒪᑦ ᐊᒻᒪᓗ ᐅᕕᒐᕐᑐᑦ 			
	 ᐃᓕᓐᓂᐊᑏᑦ ᐃᓂᕐᑕᕕᓂᖏᑦᑕ ᓱᓇᓐᖑᐊᒍᓂᖏᑦ ᑕᑯᒥᓇᕐᓂ¯ᕆᓐᖏᑕᖏᑦ ᐅᐱᒋᔭᐅᓂᕐᓴᐅᒍᓐᓇᓱᑎᒃ. 

	 ᐆᑦᑑᑎᐅᒍᓐᓇᑐᑦ ᓇᓄᓐᖑᐊᓕᐅᕐᓂᒧᑦ:

- ᒪᕐᕋᓴᔭᖅ ᐸᑎᐊᕈᑎᐅᔮᕐᑐᖅ

ᐸᓛᔅᑕᓰᑎᑐᑦ, ᒪᕐᕋᓴᔭᖅ ᐸᑎᐊᕈᑎᐅᔮᕐᑐᖅ ᐱᔭᕆᐊᑭᓐᓂᓴᐅᓲᖅ ᓱᓇᓐᖑᐊᓕᐊᕆᒋᐊᖓ ᐆᑦᑐᕋᐅᑎᓕᐊᖅ ᒥᑭᔫᓗᐊᓐᖏᑐᐊᕐᒪᑦ.

	 ᐆᒥᖓ ᐆᑦᑑᑎᖃᕈᒪᑦᓱᑕ, ᒪᕐᕉᓂᒃ ᓂᐊᖁᓐᖑᐊᓕᐅ¯ᕈᒪᓚᐅᔪᕗᒍᑦ. ᐊᓯᐊᓂᒃ ᓱᓇᓐᖑᐊᓕᐅᕈᒪᒍᕕᑦ, ᑕᑯᒋᐊᕈᓐᓇᑐᑎᑦ ᐸᓛᔅᑕᓰᓕᐅᕈᑎᓂᒃ 			
	 ᑲᑎᑎᐅᕐᙯᕙᓪᓕᐊᓚᖓᑐᐊᕈᕕᑦ ᓱᓇᓐᖑᐊᓕᐊᕆᓚᖓᔭᕐᓂᑦ ᐃᓂᕐᐸᓕᐊᓪᓗᒍ.

	 ᑭᓯᐊᓂ, ᓱᓇᓐᖑᐊᓕᐊᕆᓚᖓᔭᕐᓂᑦ ᑲᑎᑎᐅᕐᙯᓂᖅ ᑲᒪᒋᔭᐅᑦᓯᐊᒪᕆᒋᐊᓕᒃ, ᓇᑲᑲᓪᓚᑐᐃᓐᓇᖃᑦᑕᓂᐊᓐᖏᒪᑕ ᑲᑎᑎᐅᕐᖃᑕᕕᓂᑎᑦ ᒪᕐᕋᓴᔭᖅ 		
	 ᐸᑎᐊᕈᑎᐅᔮᕐᑐᖅ ᓴᓗᐊᖓᓕᕐᐸᑦ.

	 ᓱᓇᓐᖑᐊᓕᐊᕆᓚᖓᔭᑎᑦ ᑲᑎᑎᐅᕐᖃᑌᓕᓪᓗᒋᑦ ᒪᓂᕋᐅᓂᖏᑎᒍᑦ. ᑌᒣᑐᐊᕈᕕᑦ ᓱᕐᖁᐃᑐᖅ ᑲᑎᑎᐅᕐᖃᑕᕕᓂᑎᑦ ᓇᑲᑐᐃᓐᓇᖃᑦᑕᓚᖓᔪᑦ…



	 ᐃᒣ¯ᒋᐊᖃᕐᑐᑎᑦ, ᓴᓇᕐᕈᑎᒧᑦ ᐳᑑᓪᓚᓗᒋᒃ ᒪᕐᕉᒃ ᑲᑎᑎᓚᖓᔮᒃᑭᒃ ᑌᒫᑲᓪᓚᑐᐃᓐᓇᖅ ᒪᓂᕋᐅᓂᖏᑎᒍᑦ ᑲᑎᑎᒍᓐᓀᓗᒋᒃ.

	 ᒪᕐᕋᓴᔭᖅ: ᒪᕐᕋᓕᐊᕕᓂᖅ ᐃᒪᕐᒥᑦ ᒪᕐᕋᓴᔭᒥᓪᓗ

	 ᐊᑐᐃᓐᓇᕈᕐᑎᕆ¯ᖁᔭᐅᔪᑎᑦ ᒥᑭᔪᒥᒃ ᒪᕐᕋᒥᒃ ᐊᑐᓚᖓᔭᕐᓂᐅᕕᑦ ᓯᒫᓐᑎᑎᑐᑦ ᓇᒡᒍᐊᓂᒃ ᑲᑎᑎᐅᕐᙯᓚᖓᑐᐊᕈᕕᑦ. ᒪᕐᕋᓴᔭᖅ ᐳᑑᓪᓛᓯᒪᔪᒨᕈᓐᓇᒥᔦᑦ 		
	 ᑲᑎᑎᒋᐊᓚᐅᕐᓇᒍ. 

- ᐆᑦᑐᕋᐅᑎᓕᐅᕐᓂᖅ ᓂᐊᖁᓐᖑᐊᒥᒃ

ᐱᒋᐊᕈᑎᖃᕐᓗᑎᑦ ᐃᓂᕐᓯᓂᕐᒥᒃ ᓂᐊᖁᕐᕿᑐᐃᓐᓇᒥᒃ. ᑌᒪ ᕿᔪᒻᒧᑦ ᑕᑯᒥᓇᕐᓯᓕᑎᕆᐅᑎᒧᑦ ᐊᓪᓚᓂᐊᓕᕋᕕᑦ ᑮᓇᐅᒐᔭᓐᖑᐊᑐᒥᒃ. ᐃᒪᒐᓛᐱᒻᒥᒃ 
ᐊᑐᕈᓐᓇᑐᑎᑦ ᒪᕐᕋᓴᔭᖁᑏᑦ ᖁᐱᓐᖑᓱᖃᑦᑕᑐᐊᕐᐸᑦ.



	 ᐃᔨᓐᖑᐊᓕᐅᕋᓱᐊᕆᐊᖅ ᐱᔭᕆᐊᑐᓂᕐᓴᖅ. ᑌᒣᒻᒪᑦ, ᐅᑯᓂᖓ ᐃᑭᑦᑐᓂᒃ ᐊᓪᓗᕆᐊᕐᓂᓂᒃ ᐊᑐᕐᑕᐅᖁᔨᒐᔭᓐᖑᐊᑐᒍᑦ ᐱᔭᕆᐊᑭᓐᓂᓴᐅᓂᐊᕐᒪᑦ 		
	 ᐃᔨᓐᖑᐊᓕᐅᕋᓱᐊᕆᐊᖅ.

	 - ᓯᕗᓪᓕᐹᒥ, ᒪᕐᕉᓂᒃ ᐸᑦᑖᐱᓕᐅᕐᓗᑎᑦ ᑖᒃᑯᐊᓗ ᐃᓕᓗᒋᒃ ᐃᔨᖃᕐᕕᐅᒐᔭᓐᖑᐊᑐᒧᑦ.

	 - ᑌᒪ ᐊᑐᐃᓐᓇᕈᕐᑎᕆᓂᐊᓕᕐᒥᒐᕕᑦ ᒪᕐᕋᓴᔭᕐᓂᒃ ᓇᑉᐸᖁᕐᓯᓱᑎᒃ ᑕᕐᕿᐅᔮᕐᑐᓂᒃ, ᑖᒃᑯᐊ “ᐅᕕᓂᒋᔭᐅᓂᐊᕐᒪᑕ” ᐃᔨᓐᖑᐊᓕᐊᕕᓃᓐᓄᑦ. 

	 - ᑭᖑᓪᓕᐹᒥ, ᒪᓂᕋᐅᓴᕐᓗᒋᒃ ᐃᔨᓐᖑᐊᒃ ᖁᓛᒋᒃ ᑭᓯᐊᓂ ᓇᕐᓂᑐᓪᓗᐊᕈᓐᓀᓗᒍ ᐃᔨᓐᖑᐊᒃ ᒪᕐᐸᓴᕈᐊᕐᒪᑏᒃ.

	 ᖃᓂᓐᖑᐊᓕᐅᓕᕈᕕᑦ ᐊᑐᕈᓐᓇᑐᑎᑦ ᐊᒥᑦᑑᓱᑎᒃ ᑕᑭᔫᑦᓱᑎᓪᓗ ᒪᕐᕋᓴᔭᕐᓂᒃ ᖃᓂᓐᖑᐊᖓᑕ ᓇᓛᓅᓚᖓᓗᒋᑦ ᐊᑐᕐᓗᑎᑦ ᓵᑦᑐᔮᒥᒃ ᓴᓇᕐᕈᑎᒥᒃ 		
	 ᒪᕐᕋᓴᔭᖁᑎᓐᓂᐅᕕᓪᓗ:



- ᑕᑯᒥᓇᕐᓯᓕᑎᕆᓂᖅ:

ᐃᓂᕐᑕᕕᓃᑦ ᓈᒻᒪᒋᓕᕈᕕᐅᒃ, ᐃᓱᒪᒐᓱᐊᓯᒐᔭᕐᑐᑎᑦ ᖃᓄᐃᓕᖓᓂᑦᓴᓗᑯᐊᐱᖓᓂᒃ ᑕᑯᒥᓇᕐᓯᓕᑎᕆᐅᑎᓂᒃ ᐃᒪᕐᒥᓗ ᒥᑭᔪᒥᒃ ᐊᑐᕐᓗᑎᑦ. ᓄᕝᕗᕆᑦᑐᓂᒃ 
ᓴᓇᕐᕈᑎᖃᓐᖏᑐᐊᕈᕕᑦ, ᐊᑐᕈᓐᓇᑐᑎᑦ ᑭᑭᐊᓐᓂᒃ.

- ᖃᓗᐃᕐᓂᖅ:

ᐃᓛᓐᓂ ᑲᔪᓯᕐᖃᔭᕐᓇᖏᑦᑐᖅ ᖃᓗᐃᕐᓂᒋᐊᒥᒃ ᓱᓇᓐᖑᐊᓕᐊᕆᓚᖓᔭᐅᑉ ᑕᐅᑦᑐᖓ ᓴᓇᑐᔫᒍᑐᐊᕐᒪᑦ.

ᐅᓇᓕ ᖃᓗᐃᒋᐊᑐᕐᓇᒐᓛᓐᖏᑐᖅ, ᑭᓯᐊᓂᓗᑦᑕᐅᖅ ᓴᓗᐊᑲᐱᓐᓂᓴᐅᒍᓐᓇᓱᓂ ᐅᕿᓐᓂᓴᐅᓗᓂᓗ ᖃᓗᐃᕐᑕᕕᓂᐅᒍᓂ. ᓴᓇᕐᕈᑏᑦ 
ᖃᓗᐃᒍᑎᑦᓯᐊᒍᓂᕐᐹᖑᒍᓐᓇᑐᑦ, ᓱᕐᖁᐃᑐᒥᒃ, ᑕᒣᓐᓂ ᐃᐳᒥᒍᑦ ᓄᕗᓖᑦ.



ᒪᕐᕋᓴᔭᖁᑎᓕᐊᕕᓃᑦ ᐊᑐᖏᓐᓈᓛᕈᒪᒍᕕᐅᒃ ᓯᕗᓂᑦᓴᑎᓐᓂ, ᓴᓂᕐᕙᒍᓐᓇᑌᑦ ᑎᕐᑐᖃᒐᓛᓐᖏᑐᒧᑦ ᕿᓪᓕᑐᔭᒧᑦ ᐃᒪᕐᑕᖃᒐᓛᐱᑦᑎᓗᒍ,

ᐆᑦᑐᕋᐅᑎᓕᐊᕕᓂᕗᑦ ᐊᑐᐃᓐᓇᐅᓕᕐᖁᖅ. ᑕᒐᑕᒐ ᐅᑕᕐᕿᒋᐊᖃᓕᕐᖁᒍᑦ ᐸᓂᑦᓯᐊᓂᖓᓂᒃ, ᐸᓂᕐᓯᒍᓐᓇᑐᖅ ᐅᓪᓗᓂ ᐊᒥᓲᓐᖏᑑᒐᓗᐊᓂ.



ᐆᑦᑐᕋᐅᑎᓕᐊᕕᓃᑦ ᓴᓗᐊᖓᓕᕐᐸᑦ ᒪᓂᕋᐅᓴᕆᐊᖃᓕᕐᑐᖅ.

	 - ᒪᓂᕋᐅᓴᐅᑎᐅᑉ ᐊᖏᓂᕐᐹᓴᔭᐅᑉ ᐊᑐᕐᑕᐅᓂᖓ ᐃᑲᔪᕐᓯᓚᖓᔪᖅ ᒪᓂᕋᐅᓴᕐᑕᐅᓕᕐᐸᑕ ᑭᓪᓕᖑᐊᖏᑦ.
	 - ᒪᓂᕋᐅᓴᐅᑎᒃ ᐊᖏᓂᕐᐹᓴᔭᐅᓐᖏᓂᕐᓴᖅ ᐃᑲᔪᕐᓯᓚᖓᔪᖅ ᒪᓂᕋᐅᓭᓂᕐᒥᒃ ᖄᖏᓐᓂᒃ ᐊᖏᓂᕐᐹᓴᔭᕐᒧᓗ ᒪᓂᕋᐅᓴᕐᑕᕕᓃᑦ ᐊᓯᐅᒍᓐᓇᓱᓂ.
	 - ᒋᐊᖃᑐᐊᕈᕕᑦ, ᐊᑐᕈᓐᓇᑐᑎᑦ ᕿᒥᕆᐊᕐᓯᐅᑎᒥᒃ ᐃᓪᓓᒍᑎᐊᐱᐅᔮᕐᑐᒥᒃ ᑎᑭᐅᑎᕐᖃᔭᓐᖏᑕᑎᑦ ᑎᑭᐅᑎᓂᐊᕋᕕᒃᑭᑦ.

ᒪᓂᕋᐅᓭᒌᕈᕕᑦ, ᐆᑦᑐᕋᐅᑎᓕᐊᕕᓃᑦ ᐊᓪᓚᑎᕐᓗᒍ ᐸᓂᕐᑐᒧᑦ ᖃᓪᓗᓈᕐᑕᒧᑦ ᐳᔪᓕᒫᑦ ᒪᓂᕋᐅᓭᓂᕐᓗᑯᕕᓃᑦ ᐲᓂᐊᕐᒪᑕ. ᑌᒣᓐᖏᑐᐊᕈᕕᑦ, 
ᐱᔭᕆᐊᑦᑐᓯᒪᒐᔭᕐᑐᑎᑦ ᒥᖑᐊᕆᒐᓱᐊᓕᕈᕕᑦ ᐆᑦᑐᕋᐅᑎᓕᐊᕕᓂᕐᓂᐅᕕᑦ, ᒥᖑᐊᕈᑎᒃ ᓂᐱ¯ᑐᐃᓐᓇᕋᔭᕐᒪᑦ ᐳᔪᕐᒧᑦ ᐆᑦᑐᕋᐅᑎ¯ᒍᓐᖏᑐᒧᑦ.

- ᒥᖑᐊᕆᓂᖅ ᐆᑦᑐᕋᐅᑎᓕᐊᕕᓂᕐᓂᐅᕕᑦ

ᐴᒍᑖᐲᑦ ᒥᖑᐊᕈᑎᓖᑦ ᐃᒪᕐᒥᒃ ᐃᓚᔭᐅᓲᒥᒃ ᐊᑭᑐᔪᐊᓘᓐᖏᑐᑦ ᐱᐅᓰᓲᒍᑦᓱᑎᓗ, ᑭᓯᐊᓂ ᐅᐊᕈᑦᓯᑐᑦᓯᐊᕆᐊᖃᕐᑕᑎᑦ ᐃᒪᕐᒥᒃ ᒥᖑᐊᕈᑎᒥᓪᓗ. 
ᐅᐊᕈᑦᓯᑐᑦᓯᐊᓂᓐᖏᑐᐊᕈᕕᒃᑭᑦ ᒥᖑᐊᕐᓯᓯᐊᕋᔭᓐᖏᑐᑎᑦ. 



ᐆᑦᑐᕋᐅᑎᓕᐊᕕᓂᓕᒫᑦ ᒥᖑᐊᑦᓯᐊᒪᕆᓪᓗᒍ ᓇᐅᓘᓐᓃᑦ ᒥᖑᐊᓐᖏᑕᕆᒍᓐᓀᓗᒍ. ᐃᒻᒪᖄ ᐊᑕᐅᓯᕕᑐᐃᓐᓇᕈᓐᓀᓗᑎᑦ ᒥᖑᐊᕆᒋᐊᖃᕋᔭᕐᑐᑎᑦ 
ᒥᖑᐊᕐᓯᒪᑦᓯᐊᖁᑐᐊᕈᕕᐅᒃ.

ᒥᖑᐊᕈᑎᒃ ᐸᓂᕐᐸᑦ, ᐆᑦᑐᕋᐅᑎᓕᐊᕕᓃᑦ ᑕᑯᒥᓇᕐᓯᓕᑎᒍᓐᓇᑌᑦ ᐊᑐᕐᓗᑎᑦ ᑭᑭᐊᒻᒥᒃ ᐅᕝᕙᓘᓐᓃᑦ ᓄᕗᓕᐅᒻᒥᔪᒥᒃ ᓴᓇᕐᕈᑎᒥᒃ.

ᐅᓇ ᓈᒻᒪᑐᖅ, ᐊᑐᐃᓐᓇᖃᕐᑐᓴᐅᔪᑎᑦ ᒥᑭᔪᒥᒃ ᓴᓗᐊᖓᑦᓱᓂ ᒪᕐᕋᓴᔭᕐᒥᒃ 
ᐆᑦᑐᕋᕐᕕᒋᓂᐊᕐᓗᒍ ᒥᖑᐊᕈᑎᓂᒃ.

ᐆᑦᑐᕋᑲᑦᑕᕇᑐᐊᕈᕕᑦ, ᐱᔭᕆᐊᑭᓐᓂᓴᐅᓚᖓᔪᖅ ᓇᓪᓕᑳᕆᐊᒥᒃ ᓈᒻᒪᑐᒥᒃ 
ᒥᖑᐊᕈᑎᒥᒃ.



ᑭᖑᓪᓕᐹᒥ, ᒥᖑᐊᕐᑕᕕᓃᑦ ᐳᔪᐃᔭᕐᓗᒍ ᐸᓂᕐᑐᒧᑦ ᖃᓪᓗᓈᕐᑕᒧᑦ.

ᑕᒐ, ᐆᑦᑐᕋᐅᑎᓕᐊᕕᓃᑦ ᐱᔭᕇᕐᐳᖅ!
ᓄᑕᕌᐱᒃ ᐱᔭᕇᕐᐳᖅ!


